
ANUL IV DE STUDIU 

 

 

• Savorre subijèkturǎ si musajutne.  

• Den pen ivǎθe 10 pùnkturǎ. 

• E butǎqo vaxt si 3 òre. 

 

 

O JEKHTO SUBIJÈKTO 32 pùnkturǎ 

Del pes o tèksto: 

Sasas jekhvar jekh manuś. Vov baro màjstori sasas, aj sasas les biś thaj trin butǎrne. Dias pes godǐ te 

kerel jekh khangeri. Line von te vazden i khangeri. Dǐvesesθe so vazdenas rǎte perelas. Kadja, von xale 

kìno duj-trin berśa thaj n-aśti te vazden i khangeri. Savorre sasas xolǎme. 

Jekhvare, den pen te soven thaj dikhle suno, le savorre biś thaj trin ӡene, ke si te ӡan paśal o gav, kaj 

thavdel i len, kaj arakhena jekhǎ ćoxanǎ – drabarnǎ thaj te pućhen laθar so te keren, sar te vazden i 

khangeri. Voj phendǎs lenqe: 

– Si te thoven and-o barang jekhe manuśes! Savi e butǎrnesqi ӡuvli maj anglal anela xaben, kodola te 

ziduin la!  

O màjstori o maj baro brigisajlo k-e lesqi ӡuvli sa vrǎma avelas xamaça maj anglal le savorrenθar 

thaj rugisajlo ka-o Devel te tradel and-e laqo drom jekhe ruves te daravel la ӡuvlǎ aj te del mujal o xaben. 

 Avili pesqi ӡuvli, o ruv daravdǎs la, thaj voj dias mujal o xaben. Boldǎs pes palpale, ke xaben maj 

sasas la khere, lias o xaben thaj palem avili. O ruv palem daravel la, palem del pes mujal o xaben, 

palem…Trinvar andǎs xaben i ӡuvli, tha’ vi akana voj aresli maj anglal. Atùnć laqo murś n-as les so te kerel 

thaj ćhutǎs la and-o barang thaj phendǎs le majstorurenqe te anen lesqe sig kärämìde te ućharen la. 

Ziduisardǎs la ӡi k-o paś le punrenqo, thaj voj sa asalas, andar kodoja ke voj patǎlas so pesqo murś kerelas 

pherasa laça.  

Kana ziduisardǎs la ӡi k-o kolin, voj phendǎs lesqe: 

– Mirre murśea! So sas tuqe maj kuć tu ućhardǎn! 

Vov aćhilo moça, ći dǎs la anglal, thaj phendǎs zorales pesqe majstorurenqe: 

– Anen sig - sig xurdo barr, anen kiśaj!  

Kana areslǎs ӡi ka-i korr, voj dias armanǎ i khangeri thaj phendǎs: 

 – Kana avela agordini i khangeri, nić jekh raśaj te n-aśti te inkerel devlikani slùźba and-i khangeri! 

Nùmaj e bale te phiren thaj te xanruven pen k-e baranga le khangerǎqe! 

Kadja vi sas. Nikon n-aśtisardǎs te inkerel devlikani slùźba, kana line te sluźin e raśaja von aćhile 

lale. 

 (O zidàri - palal i rumunikani balàda „O Màjstori Manuìlë”) 

1. Xramosaren savo si o tìtulo, o autòro thaj e personàźurǎ andar o dino tèksto!   6 pùnkturǎ 

 

2. Arakhen e sinonìmurǎ vaś e alava: rugil pes, te phiren, phendǎs.    4 pùnkturǎ 

 

3. Roden thaj xramosaren, andar o dino tèksto, trin ʒuvlikane navnǎ/ substantìvurǎ! Xramosaren kana si 

ʒivdisarde vaj biʒivdisarde.         6 pùnkturǎ 

 

4. Keren jekh propozìcia and-i savi o alav „o murś” te avel subijèkto, thaj o alav „sas” te avel predikàto.

             4 pùnkturǎ 

 

5. Roden thaj xramosaren, andar o dino tèksto, trin sarnavnǎ/ pronòmbrurǎ! Xramosaren ke savo ʒeno si 

von.             6 pùnkturǎ 

 

6. Roden thaj xramosaren, andar o dino tèksto, trin kernavnǎ/ vèrburǎ save si ka-o nakhlo vaxt. Xramosaren 

k-e savo ʒeno thaj gin si von.         6 pùnkturǎ 

 

 

 

O DUJTO SUBIJÈKTO           58 pùnkturǎ 

 

1. Ambolden gaʒikanes e anglutne 10 rèndurǎ andar o tèksto dino maj opre!  18 pùnkturǎ 

2. Nakhaven i kernavni/ o vèrbo  „phenel – a spune” ka-o nakhlo vaxt!   12 pùnkturǎ 

3. Nakhaven o vèrbo/ i kernavni „SI – A FI” ka-o nakhlo vaxt.     12 pùnkturǎ 

 

4. Ambolden and-i rromani ćhib!        16 pùnkturǎ 

a) Orașul acesta este unul dintre cele mai frumoase orașe din țara noastră. 

b) Aici, la Olimpiada Națională de Limba Rromani, mi-a făcut foarte mulți prieteni.  

c) Familia lui a vândut casa pe care o avea în sat.  

d) Școala noastră este mică și frumoasă în care toți elevii sunt prieteni. 

 

 


